
Jyotirlingadishivakshetravarnanam

ஜ்யோதிர்லிங்கா³தி³ஶிவக்ஷேத்ரவர்ணநம்

(ஈஶ்வரதே³வீ ஸம்வாதே³)
ஸந்துஷ்டா ப⁴வ ஶைலநந்தி³நி ஶிவே நாத: பரம் வித்³யதே
மல்லிங்கா³ர்சநமேவஸாத⁴நபரம் முக்திப்ரத³ம் ஶாஶ்வதம் ।
கிம் யஜ்ஞைரகி²லவ்ரதாதி³சரணை: கிம் தா³நஸங்கை⁴ர்ஜபை-
ரேதத்கிம் விதநோதி முக்திரிதி யா ஸாதீ⁴ர்ஹி து:³கா²த்மநாம் ॥ 16॥
உத்³யத்³பா³லதி³வாகரேந்து³ஸத்³ரு’ஶை:கைலாஸஶ‍்ரு’ங்கா³க்³ரகை:³
மாணிக்யாமலஹீரகைஶ்ச கலிதைஸ்ஸௌதா⁴க்³ரஶ‍்ரு’ங்கை³ஶ்ஶிவே ।
தத்தல்லோகநிவாஸிபி⁴ஸ்ஸுரக³ணைஸ்ஸஞ்ஜாதவிஸ்மாபகை:
நாநாஸூர்யஶஶாங்கஸம்ப⁴வமஹாகாந்த்யாதி⁴கம் ஶோப⁴தே ॥ 17॥
கைலாஸாசலமாநுபாத³ஶிக²ரே ஸத்யாதி⁴கே மேருகா³
லோகாலோகிந ஏவ தத்ர விஹிதா தி³க்பாலங்கா⁴ஶ்ஶிவே ।
ப்³ரஹ்மாவிஷ்ணுமஹேஶ்வராமரவராஸ்ஸப்தர்ஷயோऽமீக்³ரஹா:
ஶ்சௌத்தாநாத்மஜ ஏஷ பா⁴ந்தி நிதராம் தாராக³ணா ராஶய: ॥ 18॥
தே மேரும் பரிதோ ப்⁴ரமந்தி கி³ரிஜே பஶ்யாது⁴நா ஸந்ததம்
தத்தத்³கோ³புரமத்⁴யபா⁴க³விலஸத்தௌர்யத்ரிகாணாம் ஸ்வநை: ।
தத்தத்காலஶிவார்சநேஷு கலிதைர்பே⁴ரீஜஶங்கா²ரவை:

கைலாஸோऽப்யயமீஶ்வரேஶ்வரி மஹாஸந்நாத³நாதா³ந்தர: ॥ 19॥
மேகா⁴நாம் ஶதகைரபி ப்ரமுதி³தோ கோ⁴ஷைகமூஷாமுக:² ॥
வஸுதா⁴த⁴ரகந்த³ராந்தரஸ்தா²ரத³க²ண்ட³த்³விரதா:³ கிஶோரஸிஹ்மா: ।
ஸ்வககாத⁴ரகேஸரைர்நகே³ந்த்³ரை: பரிநிந்த³தி விதீ³ப்தமித்யுமேऽத்³ய ॥ 20॥
ரவிரத² துரகோ³த்த²ஹ்ரேஷகோ⁴ஷம் பரிஶ‍்ரு’ண்வந்தி இமே ஹயாரிஸங்கா: ⁴ ।
விநதாநநகர்ணஶ‍்ரு’ங்க³நேத்ராஸ்தடிது³த்தா²கி²லஸ்மரைகராவா: ॥ 21॥
க²ரகு²ரபரிக⁴ட்டநோத²தூ⁴ல்யாஜலத³நிப⁴ம் ரவிமம்பி³கேऽத்³யபஶ்ய ।
ரவிரபி ஸ்வதநூஜமுக்²யவாஹைர்கி³ரிஸம்ஸ்தை²ரபி⁴ஜாதலஜ்ஜயேவ ॥ 22॥

ஜ்யோதிர்லிங்கா³தி³ஶிவக்ஷேத்ரவர்ணநம்

ப்ரஸப⁴ம் மேக⁴க³ணம் விஶீர்ய ஹஸ்தைர்விஜிதோऽஸ்மீதி தி³ஶம் ப்ரயாதி யாமீம் ।
மதா³லயோऽயம் கலதௌ⁴தஶைலஸ்தத³க்³ரதோ பா⁴தி ஸுவர்ணஶைல: ॥ 23॥
ததூ³ர்த்⁴வமௌலிஸ்தி²தலோகஜாலம் விலோகயாதோ²விஹிதந்நக³ஸ்ய மே ॥ 24॥
ப்³ரஹ்மாப்யேஷ ஸ்ரு’ஜத்யஜஸ்ரமகி²லம் லோகம் ஹரி: பாத்யயம்
ருத்³ரஸ்ஸம்ஹரதேऽநிஶம் ஸுரவரைர்தி³க்பாலஸங்கை⁴ஶ்ஶிவே ।
ஸத்யஸ்தோ²விதி⁴ரேஷ விஷ்ணுப⁴வநம் வைகுண்ட²மாலோகயா-
பீஶாநஸ்ய புரீயமத்³ரிவரஜே சேந்த்³ரஸ்ய சைஷா புரீ ॥ 25॥
ஏஷா ஸம்யமிநீ புரீ ஸுவிஹிதா க்ஷீரோத³தே: ⁴ பாரதோ
க³ங்கை³ஷா ஸரிதாம் வரா த்ரிஜக³தாம் பாபாபஹா மே புரீ ।
லிங்கா³லங்க்ரு’தகோடிகார்பு³த³நிபா⁴ வாராணஸீஜ்யா ஶிவே
விஶ்வேஶாக்²யமஹேஶலிங்க³வரக³ம் தே³வ்யந்நபூர்ணா த்வயா ॥ 26॥
ஸுராஸுரா யத்ர வஸந்தி முக்தயே வஸந்த்யநிஷ்டம் பரிஹாய மத்ஸரம் ।
யதோ ந முக்தம் ஹி மயாவிமுக்தம் வத³ந்தி வேதா³அபி தத்ப்ரபா⁴வம் ॥ 27॥
க³ங்கா³த்³வாரமித³ம் பிதுஸ்தவ மஹாமௌலௌ ச கேதா³ரகம்
சைஷா ஸா வதபாடலீநக³ரகா³யஸ்யாஸ்ஸுதா மாநஸா: ।
க³ங்கா³ஸூர்யதநூஜயோஶ்ச விஹிதஸ்ஸங்கோ³ऽத்ர முக்த்யை ந்ரு’ணாம்
ஸ்நாதாநாம்ஞ்ச ஸதா³ஸரித்பதிவரேணாலிங்கி³தா ஜாஹ்நவீ ॥ 28॥
க³ங்கா³ஸாக³ரஸங்க³மோऽத்ர கி³ரிஜே ஸோமேஶ்வரோऽயம் ஸதா³
ஸேவ்யாநாம் ஸப²லம் கரோதி ச மநஸ்ஸந்தாபபாபாபஹம் ॥ 29॥
ஏஷப்ரயாக³ஸ்ஸகலாபகா³ஶ்ரயோ க³ங்கா³பி யத்ராம்பு³ஜமித்ரஜாயுதா ।
தத்ராப்லுதாநாம் தி³வி தே³வி வாஸோ விஸர்ஜிதாங்கா³ யதி³ தேஷு முக்தி: ॥ 30॥
ஸா ப்³ரஹ்மணோ வேதி³ரநந்தபுண்யதா³ க³யா பித்ரூ’ணாம் ப்ரமுதே³ ப⁴வாநி ।
பஶ்யாத்³ய தத்ரைவ பத³ம் மதீ³யம் ஸுரத்³விஜாநாந்து ததை²வ வைஷ்ணவம்॥ 31॥
தந்நைமிஷம் புண்யதமம் மஹர்ஷிபி⁴ஸ்ஸமாகுலாம் தாம் ப³த³ரீம் விலோகய ।
ஸசித்ரகூடஸ்ஸுரஸங்க⁴ஸம்வ்ரு’தஸ்ஸப்தைவ புர்யோऽத்ர விமுக்திஹேதவ: ॥
32॥
ஏதத்³த்³வாத³ஶலிங்க³ஸங்க⁴மக³ஜே தத்தத்புரீஷ்ரு’ஸ்தி²தம்
சோங்காரோ கு⁴ஸ்ரு’ணேஶ்வரோऽயமக³ஜே ஶ்ரீகாமநாதோ²ऽம்பி³கே
அஸௌ மஹாகாலவரோ மஹேஶோ நாகே³ஶ்வரோ வேணுவநைகஸம்ஶ்ரய: ॥ 33॥

ஏஷா ஶர்மத³நர்மதா³த்ரகலிதா லிங்கை³கஸங்கா⁴வ்ரு’தா
ஶோணோऽயம் ஸரிதாம் பதிம் ப்ரவஹதே லிங்கை³கஸங்க⁴நஶ்ரய: ।
புண்யா பா³ஹுநதீ³ஸுபுஷ்கரமித³ம் புண்யம் ப்ரபா⁴ஸம் த்வித³ம்
மல்லிங்கா³மலபாதகம் கி³ரிவராஜ்ஜாதேऽமரம் கண்டகம் ॥ 34॥
ஶ்ரீருத்³ரோऽமரகோடிரேஷ விஹித: பிண்டா³ரகம் மத்ப்ரிய-
ஞ்சைதத்க்ஷேத்ரவரம் குருப்ரப⁴வஜம் விந்த்⁴யோ ஹ்யயம் ஶைலஜே ।
ஏஷ ஶ்ரீஶைலமௌலிர்ப⁴வஜநிதமஹாபாபஸங்கை⁴கஹந்தா-
சைஷாத்ர்யம்ப³கஶைலஜா ஸுவிஹிதா கோ³தா³வரீ நிம்நகா³ ॥ 35॥
க்ரு’ஷ்ணா சாபி ஸரித்³வராப்³தி⁴நிரதா லிங்கா³வ்ரு’தா புண்யதா³ ॥ 36॥
தத்ப்ராந்தஸம்ஸ்தோ² க⁴டஜோ முநீஶோ மயா புரா ப்ரேஷித ஏவ விந்த்⁴யஹ்ரு’த் ।
பஶ்சாத³தா²ம்போ⁴நிதி⁴தீரஸங்க³தம் கோ³கர்ணமேதந்மம லிங்க³மம்பி³கே ॥ 37॥
அருந்த⁴தே³ஷோऽமரமார்க³மம்பி³கே ப்ரஜாதரோஷ: கநகாசலேந ।
விந்த்⁴யோऽப்யயம்ஶைலவரஸ்த்வதா³ஶ்ரயாத்புண்யம் ப்ரதிஷ்டா²நபுரம்ஸுபுண்யத³ம்
॥ 38॥
கோலாஸுரேணாத்ர ஸமீஹிதா புரீ தபஸ்யதா தஸ்ய வதா⁴த்த்வயா ஜிதா ।
ஏஷோऽருணாத்³ரி: ப்ரதி²தப்ரபா⁴வோ வ்ரு’த்³தா⁴த்³ரிரப்யேவ மமேஷ்டவாஸ: ॥ 39॥
கோ³பர்வதஶ்சாத்ர விபா⁴தி ஶைல: காஞ்சீ ஜக³த்காஞ்சிதலிங்க³ஸம்யுதா ।
த்வதா³ஶ்ரயாத்காந்ததமா ச ஸைவ த்வத³ர்சநார்த²ம் ஹரிணா ச ஸேவிதா ॥ 40॥
ஶேஷாசலஸ்த்வேஷ ஸுதாஶ்ரயோ மம தது³த்தரே பா⁴தி மஹேஶி பஶ்ய ।
கைலாஸ ஏஷோऽபி⁴மதோ ஹி த³க்ஷிணஸ்ஸஹ்யாசலோ ஹ்யேஷ யதோ
மருத்³வ்ரு’தா⁴ ॥ 41॥
ஸஹ்யாபகா³தீரக³லிங்க³மண்ட³லம் மஹாப்ரபா⁴வம் கில ஶைலகந்யே ।
கவேரகந்யாதடலிங்க³ஸங்க⁴ம் ஶ்ரீகண்ட²ரத்நாதி³கமாத்ரு’பூ⁴தம் ॥ 42॥
தஜ்ஜம்பு³லிங்க³ஞ்ச ஹரிஸ்ததோऽபி பஞ்சாபகே³ஶாக்²யமஹோ ப⁴வாநி ।
கும்பே⁴ஶ்வரம் லிங்க³மித³ம் மநோஜ்ஞம் தத³ர்ஜுநஞ்சாபி மயூரலிங்க³ம் ॥ 43॥
ஶ்வேதேஶ்வரம் தத்ப்ரதி²தம் விமுக்தித³ம் தது³த்தரே யத்³விரஜம் விஶோகம் ।
ஹ்ரு’த்புண்ட³ரீகம் விமலம் மமாஶ்ரயம் யத்ரைவ மே நர்தநமம்பி³கே த்வயா ॥ 44॥

ஸதை³வ த்³ரு’ஷ்டம் ப்ரதி²தே ப்ரதோ³ஷே க்ஷாராம்பு³தே⁴ஸ்தீரக³தம் ஸுபுண்யத³ம்
।
வேதா³க்²யஸத்காநநமப்³ஜஸம்ஜ்ஞம் லிங்கா³வ்ரு’தம் தத்கமலாலயாக்²யம் ॥ 45॥
ஶ்ரீஸுந்த³ரம் விஷ்ணுபுரஞ்ச தே³வி ததோऽபி தத்³த்³வீபக³க³ந்த⁴மாத³நே ।
நகோ³த்தமே லிங்க³வரம் மமாம்பி³கே ॥ 46॥
ஹரி: புரா பா⁴ர்க³வஜேந ஶப்தோ பா⁴ர்யாவியுக்தோऽப்யஹநத்ஸராவணம் ।
தேநைவ தத்பூஜிதமம்பி³கேऽத்³ய பஶ்யாது⁴நா ஸேதுவரம் ஸுபுண்யம் ॥ 47॥
தத்பஶ்சிமே புண்யதமம் மமாம்பி³கே ஹாலாஸ்யஸம்ஜ்ஞம் வரவேணுஸம்ஜ்ஞம் ।
தத்ரைவ தாம்ராசலஸங்க³தோऽப்³தி⁴ஸ்தத்தீரஸம்ஸ்தா²ந்யபி தே³வி பஶ்ய ॥ 48॥
லிங்கா³நி துங்கா³நி மநோஹராணி மஹேந்த்³ரஶைலோ மலயஶ்ச ஶைல: ।
ஏதாநி தே க்ஷேத்ரவராணி தே³வி த்³ரு’ஷ்டாநி ச ஶ்ரோத்ரவரைஶ்ஶ்ருதாநி ॥ 49॥
பாபாத்³ரிமௌலேர்பி⁴து³ராணி பஶ்ய க்ஷேத்ரேக்ஷணேநாபி விமுக்தபாபா: ॥ 50॥
க்ஷேத்ராணாஞ்ச பதிஸ்ஸதை³வ கதி²தோ வேதே³ஷு பஶ்யாத³ரா-
தா³ராத்ஸர்வஜக³த்³க³தோऽபி விது³ஷாம் து³ஷ்டாத்மநாம் ஶைலஜே ।
கஷ்டாந்யப்யஸமீக்ஷ்ய யோऽத்ர விஹித: க்ஷேத்ரேஷு வா ஸாத³ர-
ஸ்தஸ்மை தாம் விதராமி முக்திமக³ஜே ருத்³ராக்ஷப⁴ஸ்மாத³ரே ॥ 51॥
॥இதி ஶிவரஹஸ்யாந்தர்க³தே மாஹேஶ்வராக்²யே ஜ்யோதிர்லிங்கா³தி³ஶிவக்ஷேத்ரவர்ணநம்
॥
- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 20 -

க்ஷேத்ரவர்ணநம் । 16-51॥

- .. shrIshivarahasyam . mAheshvarAkhyaH prathamAMshaH . adhyAyaH 20 -

kShetravarNanam . 16-51..

Notes:

In addition to continuation about description about Mount Kailāsaகைலாஸ ஶைல, Śiva

ஶிவ outlines to Devī தே³வீ about several Śivakṣetra ஶிவக்ஷேத்ர - including the

Jyotirliṅga ஜ்யோதிர்லிங்க³.

ஜ்யோதிர்லிங்கா³தி³ஶிவக்ஷேத்ரவர்ணநம்

Śivarahasyam Aṃśaḥ-1 (Māheśvarākhya) ஶிவரஹஸ்யம் அம்ஶ:-1 (மாஹேஶ்வராக்²ய)
has several descriptions about Mount Kailāsa கைலாஸ ஶைல and Śiva ஶிவ. Selected

verses from some of the chapters are presented here.

